
Texto

A Emerxencia Vivenda é iso e cómpre actuar xa. As e os participantes fixeron as súas
reclamacións e coinciden na necesidade de aumentar o parque público de vivenda
protexida, mobilizar vivenda baleira mediante a súa rehabilitación e posta en aluguer,
limitar os prezos do alugueiro ou crear oficinas de información e asesoramento sobre
axudas para o acceso á vivenda, así como un organismo que supervise o estado das
vivendas para garantir o mantemento e habitabilidade das mesmas. Estas e outras
demandas detállanse neste documento.

VIVENDA ACCESIBLEVIVENDA ACCESIBLEVIVENDA ACCESIBLEVIVENDA ACCESIBLE

Emerxencia

Vivenda 

Hai que actuar 

XA!

Durante o XVII Encontro Galego de Participación, baixo o lema “Vivenda accesible: a
chave da inclusión”, máis de 80 persoas –participantes e técnicas de entidades galegas  
traballaron na elaboración de propostas de mellora no dereito e acceso á vivenda digna,
accesible e adecuada.

Este documento recompila todas as propostas,
non só as máis votadas, aportadas polos
participantes de distintas entidades de EAPN
Galicia para mellorar o acceso á vivenda.
Tamén están recollidas as barreiras que atopan
as persoas en pobreza ou exclusión social á
hora de acceder a unha vivenda.

A continuación resumimos por apartados os temas traballados durante o XVII Encontro
Galego de Participación, que versaron en torno a tres preguntas de reflexión: 

Accem, Fundación de Solidaridad Amaranta, Asociación de Migrantes de Galicia- Amiga, Boa Vida Inclusión Activa, Cáritas Mondoñedo-
Ferrol, COGAMI, Dano Cerebral Galicia, Down Coruña, Emaús, FAGAL, FEAFES, Fundación Esplai, Fundación JuanSoñador, Fundación
Secretariado Gitano, Hogar Sí, Mestura, Movemento pola Paz, Provivienda e Poten100mos.

1.Que barreiras ou obstáculos identificas no acceso á vivenda?

2.Como che prexudica a dificultade de acceso á vivenda?

3.Que lle pedirías ás autoridades competentes para mellorar e
reverter esas dificultades de acceso?

Urxe garantir o dereito á unha vivenda accesible, e romper co fenómeno de aspiradora
de rendas que o converte no principal factor de empobrecemento e exclusión
residencial actual. Este documento amosa unha fotografía nítida da alarmante situación
da vivenda na actualidade. Son propostas, cortesía das persoas que máis duramente
golpea esta crise. Pero tamén son testemuños das enormes e invisibilzadas dificultades
que atravesan diariamente estas persoas en risco de pobreza. Situacións relatadas que
están estreitamente ligadas coa saúde física e mental, ao vivir en estado de alerta,
frustración, sensación de inseguridade e incerteza.



Obstáculos e dificultades no acceso á vivenda

Reflectimos testemuños que evidencian as desigualdades e discriminación que sofren as
persoas en pobreza ou exclusión social no acceso á vivenda, e que nós queremos
trasladarllas aos responsables políticos encargados de lexislar para que isto non ocorra

Barreiras por discriminación 

Requisitos excesivos e prácticas abusivas

Ser familia monomarental, nai con menores: “vivía con mi hija y nos echaron del
piso. Ahora no podemos vivir juntas”.

Xenofobia: “al escuchar mi acento me dicen que no”, “tenemos que demostrar que
somos buenas personas”, “nos piden mas requisitos que los que les exigen a los
españoles”, “tuve que vivir en un vestidor con mis 3 hijos durante 7 meses, como no
estaba regular no me dejaban alquilar. Tuve que llevar a mis hijos al psicólogo”.

A idade: moitos caseiros non alugan a persoas a partir dunha idade, e moitas
persoas encontran dificultades para vivir con xente moza. 

A discapacidade (física, psíquica): prexuízos e conductas de rechazo e ausencia de
vivenda adaptada. “Con un hijo con discapacidad caí en una situación de
vulnerabilidad y me vi obligada a separarme de el”. 

Outras situacións persoais como ter animais domésticos.

Prezos inalcanzables: en moitos casos o prezo do alugueiro supera o 50% do soldo
das persoas en pobreza ou exclusión social.

Requisitos de avais: exixencias económicas moi altas e incluso necesidade de
recorrer a avais con nacionalidade española. Unha participante, muller, relataba o
sufrimento por verse obrigada a ter que solicitar axuda a un home español para que
realice as funcións de avalista, e o temor pola posible contraprestación.

Cláusulas abusivas no contrato: “Requisitos de nóminas de un año y contratos de
trabajo indefinidos para alquilar cuando recién llegas a España”, “Seguro de
impagos que paga el arrendatario”, “Te ponen un requisito y cuando lo cumples te
sacan otro”.

Limitacións para empadroarse e dificultades administrativas, incluso pedindo
unha “compensación” económica a cambio.

Contratos temporais: “Alquilan por temporadas y después tenemos que
marcharnos, qué hago el resto de meses, dependo de la amabilidad de mis
«amigos»”.
Abusos por parte das inmobiliarias: “inmobiliarias que te cobran por enseñarte el
piso”, “te piden información persoal”, “te piden un mes más de pago”.

Fianzas: “entregar el piso en perfectas condiciones y que no te devuelvan la fianza”,
“si no te piden fianza también es raro y desconfías”.

Acoso por parte de propietarios e mecanismos de control: “en el piso que vivía
había cámaras y en mi habitación había una cámara oculta”.



Condicións e accesibilidade da vivenda

Falta de acondicionamento e salubridade nas vivendas: “viviendas con
humedades y muy caras o, por ejemplo, que se cae el techo”, “no tengo cocina,
solo baño”, “no me dejan usar la cocina ni tender la ropa, la tengo que poner en mi
cuarto”.

Barreiras á accesibilidade: tanto no acceso a vivenda como dentro delas. Os e as
participantes mencionaban barreiras como as escaleiras nos portais, portas estreitas,
cociñas non adaptadas ou a falta de vivenda accesible na vivenda pública protexida.

Vivendas masificadas: mencionaban que esta situación leva a conflitos de
convivencia, ou a que a infancia non poida ter un espazo para o estudo.

Estas situacións recollen o constante sufrimento, intranquilidade e estado de alerta
das persoas en pobreza ou exclusión social debido á ausencia de garantías dun lugar
seguro, estable, asequible e permanente afectando ás súas condicións de saúde
física e mental. E así nolo relataron. O acceso á vivenda dificúltase polas discriminacións
mencionadas, os abusos pola iniquidade na balanza propietarios-inquilinos e as
condicións das vivendas. As persoas en pobreza ou exclusión social a miúdo vense
expostas a situacións de necesidade nas que encontran reducida a súa liberdade de
elección e ven limitada a súa independencia e realización do seu proxecto vital pois,
ademais, non ter un acceso pleno á unha vivenda limita o cumprimento doutros
dereitos, como nos mencionaban co empadroamento ou o estudo.



Propostas dos grupos de traballo

As propostas para mellorar o acceso á unha vivenda accesible dos e das participantes
nos grupos de traballo agrupámolas en torno aos seguintes bloques interconexos e
esenciais para o acceso á vivenda:

Aumentar o parque de vivenda pública, axilizar o seu acceso e mobilizar
vivenda baleira:
 

Aumento do parque público de vivenda mediante a cesión de terreo público para
a construción e outras fórmulas como compra e rehabilitación de vivenda por parte
da administración pública.

Mobilizar vivenda baleira mediante a rehabilitación de vivendas abandonadas
garantindo a súa accesibilidade.

Prohibir a especulación coa vivenda pública e garantir o seu fin social.

Mobilizar vivenda procedente do rescate da banca (Sareb) para vivenda social.

Aumentar o parque público de vivenda para alugueiro social, facilitando o
alugueiro con dereito a compra. 

Fomentar o acceso á vivenda accesible en réxime de alugueiro e garantir
a súa función social:
 

Limitar a subida dos prezos do aluguer. 

Limitar os permisos para vivenda de uso turístico nos casos en que prexudiquen
as posibilidades de alugueiro residencial.

Creación de bolsas de vivenda por parte das administracións públicas con avais
institucionais ou de entidades sociais, que incentiven que os propietarios poñan as
vivendas en aluguer a prezos alcanzables e garantíndolles seguridade xurídica. 

Facilitar a cesión e xestión de vivenda por parte das entidades sociais a través do
financiamento e fiscalidade favorable ás mesmas. Por exemplo, impulsar programas
de cesión de vivenda vinculados a itinerarios de inserción laboral.

Promover modelos de convivencia interxeracional (estudantes, mocidade, maiores)
para facilitar o acceso á vivenda. 

Simplificación burocrática das axudas no acceso e mantemento da vivenda e
redución dos prazos de concesión das mesmas. 

Mellorar a desgravación fiscal do alugueiro a persoas en pobreza ou exclusión
social.

Non discriminación. Medidas de desgravación fiscal a propietarios para favorecer o
acceso á vivenda ás persoas en pobreza ou exclusión social con distintas situacións
persoais ou familiares sen discriminar pola súa etnia, xénero, situación familiar,
procedencia, discapacidade, tenencia ou non de animais de compañía, etc. 

Dereito á vivenda, información e protección social.
Reforzo normativo do dereito a vivenda VS mercado:

Regular o mercado da vivenda para frear a especulación inmobiliaria a través da
limitación do prezo por metro cadrado e aplicar un maior control sobre os
contratos e o seu contido, como a inclusión de determinadas cláusulas sobre o
padrón ou límite das fianzas, co fin de garantir o dereito á vivenda.

Favorecer os contratos indefinidos e aumentar as medidas para non rescindir os
contratos de aluguer.

Regularizar o padrón e garantir o seu dereito, especialmente nos alugueiros por
habitacións e que non dependa do arrendador. 

Información. Promover oficinas públicas de proximidade que informen, asesoren
e acompañen na tramitación de axudas para o acceso á vivenda en alugueiro e a
posible compra, rehabilitación, accesibilidade ou eficiencia enerxética. 

Supervisión e denuncia. Crear un organismo público exclusivo para abordar o
problema de acceso a vivenda que revise a aplicación da Lei mediante a
supervisión e control das prácticas por parte de inquilinos e inmobiliarias, uso de
vivendas e cumprimento de contratos, e permita emitir reclamacións e denuncias
de abusos.

Emerxencia e desafiuzamentos. Promover unha maior flexibilidade e redución da
burocracia nos recursos de emerxencia así como aumentar os mesmos a través
dunha liña de orzamento propia para a prevención do desafiuzamento.

Vivenda accesible, digna e adecuada:

Accesibilidade. Garantir a accesibilidade na rehabilitación e construción de
vivendas a través dun plan de accesibilidade en e ás vivendas que impulse axudas
para a adaptación das mesmas. 

Condicións de habitabilidade. ITV Vivenda. Inspección de calidade da vivenda
para evitar infravivenda ou vivenda inadecuada e garantir as condicións de
habitabilidade e accesibilidade para todas as persoas creando un mecanismo de
sancións ás vivendas en mal estado e fomentando o seu mantemento.

Propostas obradoiros previos

Previo ao Encontro, as entidades realizan obradoriros para abordar o tema que se vai
tratar na xornada. Unha actividade levada a cabo co fin de familiarizarse cos conceptos e
tamén ampliar a participación a máis persoas, por mor da limitación de aforo.

COGAMI, Amiga, Amaranta, APES, Dano Cerebral Galicia, Movemento pola Paz,
ACCEM, Emaús e Provivienda foron as entidades que realizaron os obradoiros cos
seguintes resultados. Propostas reiterativas, senón iguales que evidencian a urxencia de
tomar medidas xa.

Aumentar o parque de vivenda pública, axilizar o seu acceso e mobilizar
vivenda baleira:
 

Maior construción de vivenda protexida que conte con medidas de accesibilidade
e apoios, descentralizándoas das cidades.

Aumentar a vivenda social dispoñible, así como mellorar os mecanismos de
supervisión e control para garantir unha xestión adecuada destes recursos.

Promover medidas que faciliten a incorporación ao mercado de aluguer das
vivendas que actualmente estean deshabitadas ou baleiras, mediante a
penalización fiscal a propietarios destas vivendas, garantindo o acceso das persoas
en pobreza ou exclusión social. Así mesmo conceder axudas para a rehabilitación
de vivendas destinadas a uso residencial a un prezo alcanzable, tanto en zonas
rurais como urbanas.

Promover axudas preferenciais ás persoas en pobreza e exclusión social para o
alugueiro e/ou compra de vivenda protexida ligada a capacidade económica. 

1

Fomentar o acceso á vivenda accesible en réxime de alugueiro e garantir
a súa función social:
 

Establecer mecanismos que limiten os incrementos dos prezos de aluguer. 

Facilitación de requisitos e trámites administrativos ofrecendo garantías
específicas para as persoas en pobreza ou exclusión, con especial atención as
persoas migrantes. Entre eles:

Substituír a nómina por outros requisitos, como demostrar dispoñer de fondos. 
Existencia dun aval público ou das ONG. 
Intermediarios inmobiliarios que intercedan polas persoas migrantes. 

Reducir e simplificar a burocracia no acceso ás axudas para o alugueiro: mellorar a
información dispoñible, reforzar o acompañamento social, revisión e actualización
das mesmas (compatibilidades, cotas...)

Ofrecer maiores garantías aos propietarios para favorecer o arrendamento de
vivendas e sensibilizar para ofrecer vivenda a través do bono social de alugueiro.

Programas de acompañamento social para persoas con especiais dificultades
(discapacidade, migrantes, persoas privadas de liberdade, etc). Tamén programas
de cesión de vivenda vinculados a itinerarios de inserción laboral. 

Dereito á vivenda, información e protección social.
Reforzo normativo do dereito a vivenda VS mercado:

Adoptar unha estratexia que regule e controle as vivendas turísticas.

Regulación e maior control do mercado inmobiliario e das prácticas por parte de
propietarios, sancionando o fraude que comentan, prácticas e condicións abusivas. 

Establecer unha fianza máxima regulada pola administración.

Garantir o dereito ao empadroamento nos pisos compartidos.

Garantir o acceso ás ofertas de vivenda para todas as persoas independentemente
das situacións persoais ou familiares, sancionando a quen discrimine por calquera
circunstancia persoal.

Expandir as oficinas públicas de vivenda nas que se informe, asesore e acompañe
de forma gratuíta. 

Reforzo dos recursos de aloxamento temporal, impulsando a creación e mellora
de albergues e outros recursos residenciais por parte de concellos, administración
pública e colaboración coas ONGs. Facilitar as redes de acollida temporal para as
persoas recén chegadas.

Reducir ao máximo os procesos de desafiuzamento, garantindo a protección das
persoas máis vulnerables pola normativa, sendo esta unha medida excepcional. 

Vivenda accesible, digna e adecuada:

Mellora da eficiencia enerxética dos pisos.

Políticas de repoboación en zonas en risco de despoboamento con apoio aos
concellos. 

Mellora e aumento do acceso a servizos públicos nas zonas rurais, en concreto: 
Aumento das frecuencias do transporte publico accesible, de baixo custo ou
gratuíto para garantir a conexión coas zonas de traballo e favorecer o acceso.
Maior inversión en servizos sociosanitarios de proximidade, tanto nos propios
domicilios como nas zonas rurais.

Reivindacacións a pé de rúa

Hoxe celebramos o XVII Encontro Galego de Participación de persoas en pobreza e
exclusión. Ao longo de todo o día, estivemos a traballar na elaboración de propostas
de mellora para paliar as dificultades de acceso á vivenda. Vemos fundamental que as
administracións nos escoiten e poñan medios para reverter a principal problemática
actual, o acceso á vivenda.

A vivenda é un dereito que actualmente se está vendo vulnerado en numerosas
ocasións. Ter a oportunidade de acceder a unha vivenda digna e adecuada é un factor
clave para a inclusión social. Trátase dun elemento esencial para a vida, sen o cal non se
poden alcanzar outros niveis de benestar.

Malia que a problemática da vivenda é un cuestión xeralizada, afecta en maior medida
ás persoas en risco de pobreza e exclusión social. O acceso á vivenda é o principal
factor de empobrecemento. O 26 % dos fogares galegos presenta algún indicador de
exclusión residencial e 36,1% de persoas que viven de alugueiro en Galicia están en
risco de pobreza fronte a un 14,8% que viven en propiedade, segundo datos de
informes recentes.

Son moitas as dificultades no acceso á vivenda que existen actualmente. A máis
acusada é o incremento no prezo do alugueiro: en Galicia, acadouse case un 60 % de
subida na última década. A escasa ou nula accesibilidade nas casas, convertendo os
fogares en auténticos cárceres, as deficiencias nas condicións de habitabilidade das
vivendas, a infravivenda e o chabolismo e os desafiuzamentos representan os principais
factores de exclusión residencial.

Todas as persoas temos dereito a unha vivenda digna e accesible. Garantir un fogar é
imprescindible para poder desenvolver un proxecto de vida. Hoxe reclamamos que a
vivenda accesible é a chave principal para unha inclusión real. E para que non solo
importe de palabra, reclamamos o seguinte: 

Manifesto
Vivenda accesible: a chave da inclusión

Emerxencia Vivenda

A clausura do XVII Encontro Galego de Participación trasladouse á Praza Exeria onde, a
viva voz procedeuse á lectura do manifesto coas propostas máis votadas engadidas.

Cesión de terreo público para aumento de vivenda pública protexida e mobilizar
vivenda baleira rehabilitando vivendas abandonadas garantindo a súa
accesibilidade.

Regular a vivenda a favor da parte arrendataria (tipos de contratos e contido dos
mesmos: padrón, fianzas, prezo por metro cadrado) e rematar coa especulación.

ITV da vivenda. Creación dun organismo que realice revisións periódicas do
estado das vivendas, tanto nas condicións de habitabilidade e accesibilidade como
a nivel normativo, e que inspeccione os requisitos que están a esixir as persoas
propietarias para alugar a vivenda.

Regulación da subida dos prezos do alugueiro.


